
ACTA DA SESION ORDINARIA DA COMISION INFORMATIVA DE COOPERACION
LOCAL, TRANSFRONTEIRIZA E DE COORDINACION DAS EMERXENCIAS
PROVINCIAIS DO DIA 17/11/2023

ASISTENTES
PRESIDENTE: D. José Carlos Lopez Campos
SUPLENTE D. Roberto José Alvarez Carrero
VOGAIS: D2, Javier Touris Romero, en substitucion de D2 Marta

Fernandez-Tapias Nufiez

D. Rafael Dominguez Artime

D. Jorge Cubela Lépez

D. Jesus Vazquez Almuifa

D.2 Maria Pilar Ramallo Vazquez

D. Manuel Alejandro Lorenzo Alonso
D.2 Maria Nava Castro Dominguez
D. Carlos Lépez Font

D. Carlos Gémez Prado

D.2 Ana Laura Iglesias Gonzalez

D.2 Digna Rosa Rivas Gomez

D. Gregorio Luis Agis Gomez

D. Javier Iglesias Mougéan

D. Xosé Cesareo Mosquera Lorenzo
D.2 Beatriz Lomba Rodriguez

Sendo as doce horas e cinco minutos do dia dezasete de novembro do ano dous mil vinte e
tres, relinense no Pazo Provincial os Sres./as. Deputados/as arriba relacionados, en sesion
ordinaria, e baixo a Presidencia de D. José Carlos Lopez Campos. Actlla como secretaria a
xefa do Servizo de Cooperacion, D* Marina Pifieiro Novo.

Aberta a sesién polo Presidente, pasase 6 estudo dos asuntos incluidos na Orde do Dia,
sobre 0s que recaeron 0s seguintes ditames:

1.- APROBACION DA ACTA DA SESION ANTERIOR

Aprobase a acta da sesion anterior correspondente & sesion ordinaria celebrada o vinte de
outubro do ano dous mil vinte e tres co voto favorable de todos os membros da Comision.

2.- DITAMINAR A APROBACION DA PRORROGA DO PLAN CONCELLOS 2022-2023,
ANUALIDADE 2022

De conformidade co establecido nos artigos 123 e 126 do Real decreto 2568/1986, de 28
de novembro, polo que se aproba o Regulamento de organizacion, funcionamento e réxime
xuridico das entidades locais, antes da sUa elevacion ao Pleno, sométese ao ditame da
Comision Informativa de Cooperacion Local, Transfronteiriza e de Coordinacion das
Emerxencias Locais a seguinte proposta de acordo:

“O Plan Concellos 2022-2023, aprobado polo Pleno da Corporacion provincial no seu acordo
nam. 9.7707, de 26 de novembro de 2021, establece na sta base 21.2 que os investimentos
incluidos na anualidade 2022 deberan estar executados o 31 de decembro de 2023 e
xustificados na sUa totalidade o 31 de marzo de 2024. Non obstante, na data actual hai 228
investimentos pendentes de xustificar dun total de 366, ademais de encontrarense en tramite
diversas actuacions relativas a pagamentos ou & substitucién de proxectos subvencionables
por outras actuaciéns que se estiman mais convenientes para os intereses do concello.

Debido a diversos motivos que determinados concellos lle expuxeron a esta Deputacion,
coma a falta de persoal, a demora na obtencién das autorizacions administrativas ou dos
permisos necesarios para executar as obras, a reformulacién dos proxectos técnicos
presentados coas solicitudes como consecuencia do cumprimento das cautelas impostas
pola normativa sectorial e os procedementos de licitaciébn que quedaron desertos polo
incremento dos prezos das materias primas e que obrigaron a habilitar novos
procedementos de contratacion, non esta sendo posible cumprir o horizonte temporal
recollido nas bases reguladoras para os investimentos acollidos na Lifia 1 da anualidade
2022.

As circunstancias desfavorables citadas no paragrafo anterior hai que engadirlle a
paralizacién de facto da actividade administrativa con motivo da celebracion das eleccions
municipais de maio de 2023, a causa das limitacions legais propias dos periodos electorais,
e a minoracion da celeridade dos procesos de toma de decisiéns que implica o proceso de
renovacién das corporacions locais, polo que os concellos se atopan con novas dificultades
para rematar a execucién das obras nos citados prazos.

Ademais, o Plan Concellos 2022-2023 recolle nas slas bases 17.2 e 19.2 a posibilidade de
modificar os acordos e as resoluciéns de concesién cando concorran circunstancias
excepcionais e os reinvestimentos das baixas producidas na mesma obra ou noutra distinta.

A propia natureza dos cambios de aplicacion, que se producen de modo excepcional e non
poden ser previstos na concesién, asi como a tramitacion de baixas das que, en principio,
non se pode dar conta ata a finalizacién do procedemento de xustificacion do investimento
primixenio, implican un horizonte temporal mais longo do que se pode prever na concesion
orixinal. Ademais, estes casos supofien unha tramitacién administrativa idéntica as
concesions orixinais, polo que semella dificil que todas elas se poidan realizar, executar e
xustificar no prazo previsto inicialmente no plan.

A pesar de que non todos os concellos presentaron a solicitude de prérroga, estimase
convinte facerlles extensiva a ampliacion do prazo a todos os beneficiarios do plan por canto,
en maior ou menor medida, todos se viron afectados pola mesma problematica. Deste modo,
garantese a igualdade de trato e de condiciébns de execucién e xustificacion dos
investimentos subvencionados.

FUNDAMENTOS DE DEREITO

Primeiro. Conforme se establece na base 2.2 do Plan Concellos 2022-2023, as axudas que
se arbitren a favor dos concellos rexeranse polo recollido nas propias bases reguladoras.
Con todo, para o non previsto nelas aplicaranse supletoriamente a Lei 38/2003, de 17 de
novembro, xeral de subvencions (LXS), o Real decreto 887/2006, de 21 de xullo, polo que
se aproba o Regulamento da LXS (RLXS), a Ordenanza xeral de subvencions da Deputacién
Provincial de Pontevedra (OXSDEPO) e as restantes normas de dereito administrativo e, no
seu defecto, as normas de dereito privado.

Nas bases reguladoras do Plan Concellos 2022-2023 non se recolle unha prevision expresa
respecto da ampliacion dos prazos de execuciéon e, no seu caso, de xustificacion dos
investimentos subvencionados. Non obstante, no artigo 70 do RLXS (de aplicacion
supletoria) establécese que, salvo precepto en contrario nas bases reguladoras, o 6rgano
concedente da subvencion poderd acordar unha ampliacién do prazo de presentacion da
xustificacion que non exceda a metade deste.

As condiciéns e o procedemento para a concesion da ampliacion seran os establecidos no
artigo 32 da Lei 39/2015, de 1 de outubro, do procedemento administrativo comdn das
administraciéns publicas (LPACAP), no que se estipula que a ampliacion, se as
circunstancias asi o aconsellan, debera producirse antes do vencemento do prazo que se
vai ampliar, sempre que non se prexudiquen dereitos de terceiras persoas e por un prazo
que non exceda a metade do inicial.

Conforme o antedito, ao estimar xustificada a imposibilidade de realizar as obras
subvencionadas no prazo de execucién establecido, e tomando como referencia para o
computo o prazo do que dispofiilan os concellos desde a finalizacion do prazo de
presentacién das solicitudes; é dicir, 0 3 de marzo de 2022, ata o limite maximo de execucién
previsto nas bases reguladoras, 0 31 de decembro de 2023, poderiase estender o prazo de
execucion ata o 30 de setembro de 2024 e o prazo de xustificaciéon ata o 31 de outubro de
2024.

Segundo. En todo expediente de contido econémico conflien dous tipos de normas: de
legalidade substantiva e de legalidade financeira, aplicables as diferentes actuaciéns da
Administracion.

Desde o punto de vista xuridico, establécese que todos os actos deben ser sempre
adoptados polo 6rgano competente. Desde o punto de vista econdémico, como se recolle no
Real decreto lexislativo 2/2004, de 5 de marzo, polo que se aproba o Texto refundido da Lei
reguladora das facendas locais (TRLRFL), o 6rgano competente debera adoptar os actos

de autorizacion, disposicion, recofiecemento da obriga e proposta de pagamento no
momento oportuno do procedemento.

A execucion dos acordos de concesién e o libramento do crédito implican que previamente
as actuacions subvencionadas deben estar rematadas na sUa totalidade e xustificadas. Na
conxuntura actual isto non sera posible se os créditos comprometidos na anualidade 2022
do Plan Concellos 2022-2023 non se incorporan ao exercicio orzamentario 2024 e non se
estende, polo tanto, a vixencia do plan.

De acordo co disposto nos artigos 182 do TRLRFL e 34 e seguintes do Real decreto
500/1990, de 20 de abril, os créditos do exercicio 2022 do Plan Concellos 2022-2023
poderianse incorporar ao orzamento de 2024, previa tramitacion do correspondente
expediente de incorporacion de remanentes de crédito, unha vez aprobada a liquidacién do
Orzamento xeral de 2023.

Terceiro. O procedemento de concesién das subvencions no marco do Plan Concellos 2022-
2023, na anualidade 2022, foi o de concorrencia non competitiva, ao abeiro do recollido
nas propias bases reguladoras e segundo o disposto no artigo 22 da LXS.

Nun procedemento de concesidén de subvenciéns por concorrencia non competitiva, as
solicitudes non se comparan entre si nin son obxecto dunha cuantificacion ou valoracion. No
caso do Plan Concellos, a reparticién dos incentivos econdmicos prodidcese con base nunha
reparticion aprobada polo Pleno, sempre e cando os concellos beneficiarios e as solicitudes
presentadas cumpran as condiciéns establecidas nas bases reguladoras.

En consecuencia, a ampliacion dos prazos non lle afecta 4 asignaciéon do crédito entre os
beneficiarios, non produce indefensién, non prexudica dereitos de terceiras persoas nin
vulnera o principio de igualdade recollido no artigo 8 da LXS, posto que todos os concellos
da provincia se benefician por igual da prérroga e da cooperacion administrativa da
Deputacion.

Cuarto. Segundo a base 3.2 das reguladoras do Plan Concellos 2022-2023, o 6rgano
competente para a aprobar estas bases foi 0 Pleno da Deputacion, polo tanto serd 0 mesmo
6rgano o competente para modificar a base 21.2, no referido & ampliacion do prazo de
execucion e xustificacion dos investimentos acollidos na Lifia 1.

Visto todo o anterior, considérase que, ao cumprirse o recollido en puntos anteriores, deberia
permitirse a aplicacion dos créditos comprometidos dentro da Lifia 1 do Plan Concellos
2022-2023, na anualidade 2022, ata que se cumpran as actuaciéns subvencionadas, sen
exceder, en todo caso, 0 31 de outubro de 2024, dado que as circunstancias asi o aconsellan
e con iso non se prexudican dereitos de terceiras persoas.

A vista dos antecedentes e consideracions expostas; con base na documentacion relativa
ao citado plan que obra no expediente, e de acordo cos informes da xefa do Servizo de
Cooperacion (CSV: DUCS20GK273A5TGG), da Intervencion provincial (CSV:
FFCBD5TNTQ7BS7B9) e da Secretaria xeral (CSV: BIMMQQO11VYAA200) nos que se
lle presta conformidade & proposta do Servizo de Cooperacién, proponse a adopcion do
seguinte acordo; de conformidade cos artigos 33 da Lei 7/1985, de 2 de abiril, reguladora

das bases do réxime local, e 70 do Real decreto 2568/1986, de 28 de novembro, polo que
se aproba o Regulamento de organizacion, funcionamento e réxime xuridico das entidades
locais.

1.°. PRORROGAR o prazo para solicitar as subvenciéns por reinvestimento de baixas ou
cambios de finalidade, ata 0 31 de maio de 2024.

2.°. PRORROGAR o0 prazo de execucion dos investimentos incluidos na Lifia 1,
Investimentos, do Plan Concellos 2022-2023, anualidade 2022, ata o 30 de setembro de
2024.

3. PRORROGAR o0 prazo de xustificacion dos investimentos incluidos na Lifa 1,
Investimentos, do Plan Concellos 2022-2023, anualidade 2022, ata o 31 de outubro de
2024

Sometido a votacion este asunto, a Comisién Informativa de Cooperacion Municipal,
Transfronteiriza e de Coordinacion das Emerxencias Provinciais, ditamina favorablemente,
cos votos a favor dos/as deputados/as do Grupo Provincial do PP (9) e do Grupo Provincial
do BNG (2), e a abstencién do Grupo Provincial do PSdeG-PSOE (6).

3.- DITAMINAR A APROBACION DA ADDENDA PARA PRORROGAR A VIXENCIA DO
CONVENIO DE COLABORACION ENTRE A DEPUTACION PROVINCIAL DE
PONTEVEDRA E O CONCELLO DE PONTEVEDRA SOBRE INFRAESTRUTURA VIARIA
E DE SERVIZOS PARA A AMPLIACION DO HOSPITAL DE MONTECELO (Expediente

2021036318)

De conformidade co establecido nos artigos 123 a 126 do Real Decreto 2568/1986, de 28
de novembro, polo que se aproba o Regulamento de organizacion, funcionamento e réxime
xuridico das Entidades Locais, sométese 6 Ditame da Comision Informativa de Cooperacion
Municipal, Transfronteiriza e de Coordinacién das Emerxencias Provinciais a seguinte

proposta de acordo con caracter previo a slUa elevacion ante o Pleno para a sUa aprobacion:

“ASUNTO: APROBACION DA ADDENDA PARA PRORROGAR A VIXENCIA DO
CONVENIO DE COLABORACION ENTRE A DEPUTACION PROVINCIAL DE
PONTEVEDRA E O CONCELLO DE PONTEVEDRA SOBRE INFRAESTRUTURA VIARIA
E DE SERVIZOS PARA A AMPLIACION DO HOSPITAL DE MONTECELO (EXPEDIENTE
2021036318)

ANTECEDENTES

— No exercicio das sUas atribucions, a Deputacion Provincial de Pontevedra e o Concello
de Pontevedra tefien o obxectivo compartido da creacion dun novo viario de
circunvalacion de acceso ao futuro Hospital Gran Montecelo, que actuara, a modo de by-

pass, como unha variante ao trafico que actualmente circula pola avenida de Montecelo,
coa finalidade de facilitar a circulacién, os accesos rodados e 0s peonis ao novo
equipamento hospitalario, para que poida atender axeitadamente a demanda de
mobilidade que poida xerarse coa construcién do novo centro hospitalario e a dotacién
de infraestruturas e servizos urbanos necesarios.

— Para dar cumprimento ao obxectivo referido no paragrafo anterior, a Deputacion
Provincial de Pontevedra e o Concello de Pontevedra estableceron as pautas de
colaboracién para levar a cabo o “NOVO VIARIO AMPLIACION HOSPITAL GRAN
MONTECELO” e asi, en data 24/09/2021 o Pleno da Corporacién Provincial, na sta
sesion ordinaria, adoptou o acordo num. 6.7672 polo que se aprobou o “CONVENIO DE
COLABORACION ENTRE A DEPUTACION PROVINCIAL DE PONTEVEDRA E O
CONCELLO DE PONTEVEDRA SOBRE A INFRAESTRUTURA VIARIA E DE
SERVIZOS PARA A AMPLIACION DO HOSPITAL DE MONTECELO” no que se
establece un orzamento de 1.369.951,30 € e cuxa financiacion corresponde integramente
a Deputacion, correspondendo a cantidade de 700.000,00 € a anualidade 2021 e
669.951,30 € a anualidade 2022. O convenio foi asinado polas partes en data 22/10/2021.

— En data 27/10/2023, con nim. de rexistro WEB2023059723, o Concello de Pontevedra
solicita a convocatoria dunha reunién da Comisidn de Seguimento, co obxecto de valorar
a conveniencia de prorrogar a vixencia do mesmo ao preverse por parte do Concello que
non sera posible a execucion e finalizacidon no prazo estipulado na clausula décima do
convenio, isto €, 0 31/12/2023.

— Endata 02/11/2023 retinese a Comision de Seguimento deste Convenio de colaboracion
e, a vista do estado de execucion real, e tendo en conta a necesaria suspension da obra
de “EVACUACION DAS AUGAS RESIDUAIS E PLUVIAIS DA AMPLIACION DO
HOSPITAL DE MONTECELO”, obxecto dun convenio de cooperacion entre o Concello
de Pontevedra e a Conselleria de Sanidade e o SERGAS, que repercute na execucion
do "NOVO VIAL A MONTECELQO”, xa que interfire de cheo no seu trazado, que fai
imposible o remate das obras comprometidas a dia 31/12/2023, acorda por unanimidade
prorrogar o prazo de vixencia do convenio ata o 31/12/2024, mantendo o resto das
clausulas do convenio.

— A clausula décima do convenio contempla que no caso de imposibilidade de remate das
obras ou xustificacién nos prazos referidos, as partes poderan acordar a ampliacion dos
mesmos ata o 31/12/2024.

— Na data 06/11/2023 a xefa do Servizo de Cooperacion informa a proposta de addenda e,
pola stia banda, a Intervencion provincial emite informe favorable o dia 08/11/2023.

— Sométese ao ditame da Comision Informativa de Cooperacién Local, Transfronteiriza e
de Coordinacién das Emerxencias Provinciais a aprobacion da addenda para prorrogar
a vixencia do citado convenio.

FUNDAMENTOS XURIDICOS

Lexislaciéon aplicable

— Lei 38/2003, de 17 de novembro, Xeral de Subvencions (LXS), e o seu Regulamento,
aprobado por Real Decreto 887/2006, de 21 de xullo (RLXS)

— Lei 7/1985, de 2 de abril, Reguladora das Bases do Réxime Local (LRBRL)
— Lei 5/1997, de 22 de xullo, reguladora da Administracion Local de Galicia (LALGA)

— Lei 39/2015, de 1 de outubro, do Procedemento Administrativo Comin das
administraciéns publicas (LPACAP)

— Lei 40/2015, de 1 de outubro, do Réxime Xuridico do Sector Publico (LRXSP)

— Lei 9/2017, de 8 de novembro, de Contratos do Sector Publico, pola que se traspofien ao
ordenamento xuridico espafiol as Directivas do Parlamento Europeo e do Consello
2014/23/UE e 2014/24/UE, de 26 de febreiro de 2014 (LCSP)

— Lei 9/2007, de 13 de xufio, de Subvencidons de Galicia (LSG)

— Real Decreto 2568/1986, de 28 de novembro, polo que se aproba o Regulamento de
Organizacion, Funcionamento e Réxime Xuridico das Entidades Locais (ROFRXEL)

— Bases de execucion do vixente orzamento da Deputacion
— Ordenanza Xeral de Subvencions da Deputacion de Pontevedra (Ordenanza Xeral)

— Convenio de colaboracion entre a Deputacion e o Concello de Pontevedra sobre
infraestrutura viaria e de servizos para a ampliacién do hospital de Montecelo.

Consideracions xuridicas

Competencia

— Artigo 25.2.d) da LRBRL, en concordancia co artigo 80.2.d) da LALGA que atrible as
administraciéns municipais a competencia en materia de infraestrutura viaria e outros
equipamentos da sua titularidade, asi como da ordenacion, xestibn, execucion e
disciplina urbanistica; a promocién e xestion de vivendas; os parques e xardins; a
pavimentacioén de vias publicas urbanas e a conservacion de camifios e vias rurais.

— Artigo 31 da LRBRL, que encomenda &s deputacions que dirixan a sUa actividade a
asegurar a prestacion integral e adecuada dos servizos de competencia municipal,
recolléndose no seu artigo 36 como competencia propia das deputaciéns a asistencia e
cooperacion econémica aos concellos. A estes efectos, a Deputacion asegura o acceso
da poboacién da provincia ao conxunto dos servizos minimos de competencia municipal
mediante calquera férmula de asistencia e cooperacién municipal, para o que podera
outorgar subvenciéns ou axudas con cargo aos Seus recursos propios para a realizacion
e mantemento de obras e servizos municipais.

Peticidn e evacuacion de informes

— Artigos 79 e 80 da LPACAP sobre a peticién e a evacuacion de informes.

— Artigo 88.6 da LPACAP, que sinala que a aceptacion de informes ou ditames servira de
motivaciéon & Resolucion cando se incorporen ao texto da mesma.

— Artigos 213 e ss. do TRLRFL, sobre o control e a fiscalizacién da xestion econémica que
lle corresponde realizar & Intervencion.

— Artigo 172 do ROFRXEL, que dispén que o xefe da Dependencia a que corresponda
tramitar o expediente deberd emitir un informe, expofiendo os antecedentes e as
disposiciéns legais ou regulamentarias en que funde o seu criterio.

— Bases 472 e 482 de execucién do vixente orzamento provincial, sobre o control e a

fiscalizacion da xestion econdmica, que sinalan a competencia da Intervencién para
realizar esta funcion.

— Artigo 24 da LXS que establece que as actividades de instrucion comprenderan, entre
outras, a peticion de cantos informes se estime necesarios para resolver ou que sexan
esixidos polas normas que regulan a subvencion.

Procedencia da addenda

— Artigo 49.f) da LRXSP que recolle como contido minimo dos convenios 0os mecanismos
de seguimento, vixilancia e control da execucidon do convenio e dos compromisos
adquiridos.

— Artigo 49.h.2°) da LRXSP, que establece como regra ao respecto da vixencia dos
convenios, que en calquera momento antes da finalizacién do prazo de vixencia do
convenio, os asinantes poderan acordar unanimemente a sGa prérroga por un periodo
de hasta catro anos adicionais.

— Clausula 102 do convenio, que indica que no caso de imposibilidade de remate das obras
ou xustificacién nos prazos referidos, as partes poderan acordar a ampliacién dos
mesmos ata o 31/12/2024.

Competencia para resolver

— A competencia correspéndelle ao Pleno da Deputacion, de acordo coa Base 162 de
execucion dos orzamentos da Deputacién para o vixente exercicio, en virtude do artigo
33 da LRBRL e do 185 do TRLRFL.

CONCLUSIONS

Por todo o exposto, e en base as precedentes consideraciéns e ao interese publico que
representa esta actuacion para a cidade de Pontevedra, da vecifianza e resto de potenciais
visitantes da cidade, e visto que o convenio se atopa vixente e que a addenda solicitada non
excede dos limites establecidos pola lexislacion aplicable, visto que as circunstancias o
aconsellan e con iso non se prexudican dereitos de terceiros, INFORMO
FAVORABLEMENTE a sinatura dunha “ADDENDA PARA PRORROGAR A VIXENCIA DO
CONVENIO DE COLABORACION ENTRE A DEPUTACION PROVINCIAL DE
PONTEVEDRA E O CONCELLO DE PONTEVEDRA SOBRE INFRAESTRUTURA VIARIA
E DE SERVIZOS PARA A AMPLIACION DO HOSPITAL DE MONTECELO?” a fin de dar
continuidade ao convenio asinado, estendendo a sUa vixencia ata o dia 31/12/2024.

Este informe non ten caracter vinculante, de feito que o 6rgano concedente co seu superior
criterio decidira.

A vista dos informes da xefa do Servizo de Cooperaciéon e da Intervencion Provincial;
elévase a Comision Informativa de Cooperacion Municipal, Transfronteiriza e de
Coordinacion das Emerxencias Provinciais, a seguinte PROPOSTA DE ACORDO:

— APROBAR a “ADDENDA PARA PRORROGAR A VIXENCIA DO CONVENIO DE
COLABORACION ENTRE A DEPUTACION PROVINCIAL DE PONTEVEDRA E O
CONCELLO DE PONTEVEDRA SOBRE INFRAESTRUTURA VIARIA E DE SERVIZOS
PARA A AMPLIACION DO HOSPITAL DE MONTECELO”.

Non obstante, a presente aprobacién queda condicionada & aprobacion da addenda por
parte do Concello de Pontevedra.

O texto da addenda literalmente transcrito di como segue:

“ADDENDA PARA PRORROGAR A VIXENCIA DO CONVENIO DE COLABORACION
ENTRE A DEPUTACION PROVINCIAL DE PONTEVEDRA E O CONCELLO DE
PONTEVEDRA SOBRE INFRAESTRUTURA VIARIA E DE SERVIZOS PARA A
AMPLIACION DO HOSPITAL DE MONTECELO

Na data da sinatura electrénica
INTERVENEN

Dunha banda, D. Luis Lopez Diéguez, na slia condicién de presidente da Deputacion
Provincial de Pontevedra, actuando en virtude das competencias que lle atrible o artigo
34.1.b) da Lei 7/1985, de 2 de abril, reguladora das bases de réxime local.

E doutra parte, D. Miguel Anxo Fernandez Lores, alcalde do Concello de Pontevedra,
actuando en virtude das facultades que lle atribGe o artigo 124.1 e 124.4 da Lei 7/1985,
de 2 de abril, reguladora das bases de réxime local.

Actian D. José Carlos Castifieira Pifieiro, en calidade de secretario do Concello de
Pontevedra, e D. Carlos Cuadrado Romay en calidade de secretario da Deputacion
Provincial de Pontevedra, dando fe do acto que se celebra.

Ambalas dlas partes actan nas representacions expresadas e recofiécense
reciprocamente capacidade bastante para o0 outorgamento e formalizacion desta
addenda, con base nos principios de colaboracién, cooperacion, coordinacion e eficacia
que deben presidir as actuaciéns das Administracions Publicas e, de comun acordo,

EXPONEN

.- Que con data de 22 de outubro de 2021 asinouse o CONVENIO DE COLABORACION
ENTRE A DEPUTACION PROVINCIAL DE PONTEVEDRA E O CONCELLO DE
PONTEVEDRA SOBRE INFRAESTRUTURA VIARIA E DE SERVIZOS PARA A
AMPLIACION DO HOSPITAL DE MONTECELO.

Il.- Que o convenio asinado, na sta clausula DECIMA, indica que:

“O investimento obxecto deste Convenio debera estar executado e finalizado na data
limite do 31/12/2023, fixandose un prazo de xustificacién ata o 30/04/2024.

No caso de imposibilidade de remate das obras ou xustificaciéon nos prazos referidos, as
partes poderan acordar a ampliacién dos mesmos ata 0 31/12/2024.

O presente convenio producird os seus efectos desde a data da sUa sinatura ata a total
execucion dos contratos aos que o mesmo se refire, ou vencemento do prazo maximo
inicial ou prorrogado previsto neste Convenio.”

[Il.- Que a clausula NOVENA do mesmo convenio prevé unha Comisién de Seguimento
e Control para o seguimento e control do cumprimento do presente convenio, asi como
para aclarar as dubidas que poidan producirse na suUa interpretacion.

IV.- Que o dia 2 de novembro de 2023 a dita Comisién relinese con motivo de non ser
posible a realizacidon das actuacions previstas no prazo de execucion e finalizacion de

obra estipulado na clausula DECIMA, isto €, o 31/12/2023, por mor da suspension
temporal dun convenio de cooperacion entre o Concello e a Conselleria de Sanidade e o
SERGAS cuxa obra interfire de cheo no seu trazado coa obra do novo vial a Montecelo,
obxecto do presente convenio coa Deputacion, polo que se acorda por unanimidade
prorrogar a vixencia do convenio ata o 31 de decembro de 2024, co obxecto de adecuar
0 convenio as necesidades de execucion real das obras.

V.- Por todo o anteriormente exposto, ambas as partes manifestan expresamente o seu
propésito de asinar unha addenda co obxecto de proceder & adecuacion temporal do
“Convenio de colaboracién entre a Deputacién Provincial de Pontevedra e o Concello de
Pontevedra sobre infraestrutura viaria e de servizos para a ampliacion do hospital de
Montecelo” conforme as seguintes

CLAUSULAS

PRIMEIRA.- A Deputacion Provincial de Pontevedra e o Concello de Pontevedra acordan
adecuar o prazo de vixencia do “CONVENIO DE COLABORACION ENTRE A
DEPUTACION PROVINCIAL DE PONTEVEDRA E O CONCELLO DE PONTEVEDRA
SOBRE INFRAESTRUTURA VIARIA E DE SERVIZOS PARA A AMPLIACION DO
HOSPITAL DE MONTECELQO”, ampliandose o0 mesmo ata o dia 31 de decembro de
2024, data na que debera estar executada e xustificada a actuacion.

SEGUNDA.- En todo o demais, o texto do convenio asinado en data 22 de outubro de
2021 mantense invariable, suxeitandose as partes ao seu clausulado.

E para que asi conste, en proba de conformidade, as partes que intervefien asinan a
presente addenda na data da sinatura electrénica.”

— FACULTAR ao presidente para formalizar a devandita addenda ao convenio mediante a
sUa sinatura.

— DAR TRASLADO do presente acordo ao Concello de Pontevedra, a Intervencion, ao
Servizo de Cooperacién, ao Gabinete da Presidencia e ao Gabinete de Prensa.”

Sometido a votacion este asunto, a Comisioén Informativa de Cooperacion Municipal,
Transfronteiriza e de Coordinacion das Emerxencias Provinciais, ditamina
favorablemente, cos votos a favor dos/as deputados/as do Grupo Provincial do PP (9) e
do Grupo Provincial do BNG (2), e a abstencién do Grupo Provincial do PSdeG-PSOE

(6).

4.- MOCION DO GRUPO PROVINCIAL SOCIALISTA PARA RECLAMAR DA
DEPUTACION O TRASPASO DOS 4 MILLONS DE EUROS DO PLAN
EXTRAORDINARIO DE INFRAESTRUTURAS DEPORTIVAS A UN PLAN DE AXUDA
URXENTE AOS CONCELLOS AFECTADOS POLOS TEMPORAIS DO MES DE
OUTUBRO

De conformidade co establecido nos artigos 123 a 126 do Real Decreto 2568/1986, de 28
de novembro, polo que se aproba o Regulamento de organizacion, funcionamento e réxime
xuridico das Entidades Locais, sométese ao Ditame da Comision Informativa de

Cooperacion Municipal, Cooperacion Transfronteiriza e Cohesion Social a seguinte mocion
con cardacter previo a sta elevacion 6 Pleno:

“O Grupo Socialista na Deputacion de Pontevedra, ao amparo da lexislacion vixente,
presenta a seguinte mocién para o seu debate e votacion en Pleno:

EXPOSICION DE MOTIVOS

A provincia de Pontevedra foi a mais castigada pola cadea de temporais que varreron Galicia
durante o mes de outubro e o que vai de novembro. Os danos son tan cuantiosos e estan
repartidos por tantos concellos que mesmo podemos consideralos como unha emerxencia
de caracter provincial. Os estragos en alguns concellos concretos xa foron valorados
inicialmente en mais dun millén de euros.

Asistimos a chamadas desesperadas de auxilio de varios alcaldes e alcaldesas da provincia,
impotentes para atender tddolos efectos causados pola choiva, o vento e as inundacions
causadas polos rios e a forza do mar. A Deputacion vai deixalos abandonados/as?

Os datos amosan que no mes de outubro batéronse tédolos rexistros histdricos de
precipitacions, con concellos onde se superaron mesmo os 800 litros por metro cadrado. As
emerxencias atendidas ao longo do mes céntanse por milleiros. O nunca visto. Os refachos
de vento superaron os 100 Km hora en numerosas ocasions. Resulta complicado atopar un
s6 concello desta provincia no que os servizos publicos municipais non tefian sido
prexudicados. Hai casos especialmente urxentes, con servizos que se prestan 4 vecifianza
gue van tardar meses en ser repostos.

Unha catastrofe sen precedentes recentes. Unha situacion de emerxencia de primeira
magnitude, diante da que, como é habitual, a Xunta de Galicia reacciona con silencio,
como se nada tivera ocorrido, a pesar de ter as competencias plenas en materia de
emerxencias de proteccion civil na nosa comunidade. Tdécalle, por tanto, a Deputacion
volver dar a cara por esta provincia.

En xaneiro deste mesmo ano, o Pleno da Deputacién de Pontevedra aprobou un acordo
un&nime para pofier en marcha un Plan de Axudas polos temporais de decembro e xaneiro
dotado con 2,7 millons de euros. Foi froito dunha rectificacion de Ultima hora do grupo
provincial do PP, que votou inicialmente en contra e logo, diante da advertencia da anterior
presidenta de que estaba votando en contra de que a Deputacion repartise recursos,
cambiou o voto. A anterior Deputacion estivo, por tanto, a altura, a pesar de tratarse dunha
competencia autonémica recollida expresamente na Lei de Emerxencias de Galicia.

Agora toca volver dar a cara por esta provincia. A cadea de temporais deste pasado mes de
outubro é, sen dubida, moito mais grave que a anterior, tanto pola intensidade como polo
territorio afectado. Se en xaneiro o epicentro dos danos situdbase na comarca do Baixo Mifio
e no Val Mifior, desta volta podemos falar de efectos devastadores por toda a provincia.

O Goberno actual aprobou unha modificacion de crédito de 4 milléns de euros no
ultimo Pleno ordinario para financiar un Plan Extraordinario Infraestruturas
Deportivas. Este Plan carece ainda de bases e convocatoria, polo que estamos a
tempo de reorientar eses recursos para o que realmente precisan os concellos nestes
momentos, que é un Plan de Axuda polos Danos dos Temporais. O importe de 4 millons
de euros é totalmente insuficiente para construir instalacions deportivas en toda a provincia,

pero estes recursos serian valiosos se se dedican a aliviar aos concellos, axudandoos a
restablecer os servizos municipais afectados.

E MOMENTO DE ATENDER AS PRIORIDADES EN LUGAR DA PROPAGANDA.
Por todo elo, o Pleno da Deputacién de Pontevedra adopta os seguintes:
ACORDOS:

1. Instar ao Goberno provincial a tramitar unha modificacion de crédito urxente para
traspasar integramente os 4 millébns de euros do Plan Extraordinario de
Infraestruturas Deportivas a un Plan de Axuda polos Temporais de outubro e
novembro.

2. Dotalo dunhas bases obxectivas que resarzan aos concellos en funciéon dos indices
de choiva, intensidade dos refachos de vento e, especialmente, danos provocados por
inundacions, tanto por desbordamento dos rios como polos embates do mar no litoral.

3. Facer compatibles esas subvencions aos concellos con calquera outras que
puideran aprobar os gobernos de Esparfia ou de Galicia.

e

i

Carlos L6pez Font

Voceiro do grupo provincial socialista

Novembro de 2023 ”

Sometido a votacion este asunto, a Comision Informativa de Cooperaciéon Local,
Transfronteiriza e de Coordinacion das Emerxencias Provinciais, ditamina
desfavorablemente a referida mocién cos votos en contra dos/das deputados/as do Grupo
Provincial do Partido Popular (9), os votos a favor dos/das deputados/as do Grupo Provincial
do PSdeG-PSOE (6) e a abstencion do Grupo Provincial do BNG (2).

5.- ROGOS E PREGUNTAS

Non houbo.

E non habendo mais asuntos que tratar, a Presidencia da por finalizada a reunion, sendo as
doce horas e dez minutos, do que, como secretaria, dou fe.

Pontevedra, na data da sinatura electrénica

A Secretaria da Comision,
(documento asinado electronicamente)
Marina Pifieiro Novo

